
ᑫᐃᔑᑭᑫᑕᒪᐣ ᐊᓂᐣ ᐁᓇᑌᑭᐣ 
ᐅᐣᑌᕑᐃᔪ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᐣ ᑲᐃᓇᔓᐧᐊᑌᐠ 

ᑭᐅᓇᒋᑲᑌ ᐅᓇᔓᐧᐁᐧᐃᓂᐠ ᒋᔑᑭᑲᑌᐠ ᒣᐧᑲᐨ 2000 ᑲᐊᐦᑭᐧᐊᐠ ᑭᐅᓇᒋᑲᑌᑭᐸᐣ ᐁᐧᑲ ᐃᔑᐱᒥᐧᐃᒋᑫᒪᑲᐣ ᒋᐅᒋ ᑲᓇᐧᐊᐸᒋᑲᑌᑭᐣ ᐧᑲᔭᐠ ᒋᑲᓇᐧᐊᐸᒥᐧᑕ ᐅᑕᓄᑭᐠ ᒥᓯᐧᐁ 
ᐅᒪ ᐅᐣᑌᕑᐃᔪ ᐊᐦᑭᐠ. ᐱᑯ ᐊᐣᑎ ᐅᐣᑌᕑᐃᔪ ᑕᓇᓄᑭᔭᐣ, ᐃᓯᓭᑐᐠ ᑫᑭᐣ ᐅᒪ ᒋᐅᒋ ᑲᓇᐧᐁᑕᑯᓯᔭᐣ ᑲᐊᓄᑭᔭᐣ. ᐁᐧᑲ ᐧᐃᐣ ᑲᐧᐃᐣ ᑲᓇᑕ ᐅᑭᒪᐅᓂᐠ ᐅᑕᓄᑭᐠ ᐅᒪ ᒋᐅᒋ 
ᑲᓇᐧᐊᐸᒥᐧᑕ ᐁᐧᑲ ᒥᓇ ᐊᑎᐟ ᐅᑕᓄᑭᐠ ᐸᑲᐣ ᐃᔑᑲᓇᐧᐊᐸᒋᑲᑌᓂ ᑲᑕᓇᓄᑭᐧᐊᐨ. ᐊᑎᐟ ᐊᔭᐧᐊᐣ ᐁᑲ ᐅᒪ ᒋᐱᒥᓂᔕᐦᐊᒧᐧᐊᐨ ᒥᓇ ᐊᔭᐧᐊᐣ ᑲᐱᑭᓴᑭᑌᑭᐣ ᐅᓇᒋᑫᐧᐃᓇᐣ 
ᑫᐱᒥᓂᔕᐦᐊᒧᐧᐊᐨ ᐊᑎᐟ ᐅᑕᓄᑭᐠ. 

ᑭᑌᐸᑫᑕᑯᓯᐧᐃᓇᐣ ᒥᓇ ᑭᐸᐸᒥᓯᐧᐃᓇᐣ ᑭᑕᓄᑭᐧᐃᓂᐠ 
ᐱᑯ ᐊᐣᑎ ᐊᓄᑭᐧᐃᑲᒥᑯᐠ ᑲᐅᑭᒪᐧᐃᐧᐊᐨ ᑲᐧᐃᐣ ᐅᑲ ᑲᐧᑫᔕᑯᑕᒧᑲᓇᐧᐊᐣ, ᓀᐱᐨ ᒥᓇ ᐊᒋᓇ ᒋᐃᐡᐧᑲᑕᐦᐊᐧᐊᐨ ᐅᑕᓄᑭᐣ, ᓇᐣᑕ ᒋᐅᒋ ᑲᐧᑫᓴᓭᑭᒪᐨ ᐅᐧᐁᓂ ᒋᑐᑕᐧᐊᐨ 
ᑭᐡᐱᐣ ᐅᑕᓄᑭ ᑲᐧᐃ ᓇᓇᑕᐧᐃᑭᑫᑕᐠ ᐊᓂᐣ ᐁᓇᑌᓂᐠ ᐅᑎᓇᑕᒪᑯᐧᐃᐣ ᐃᒪ ᐅᑕᓄᑭᐧᐃᓂᐠ. ᑭᐡᐱᐣ ᐅᑕᓄᑭ ᐃᓀᑕᐠ ᑲᐃᔑᐅᑐᑭᒪᒥᐨ ᐁᑲ ᐁᐱᒥᓂᔕᐦᐊᒥᓂᐨ 
ᑲᐃᓇᑯᓂᑲᑌᓂᐠ ᐊᓄᑭᐦᐃᐧᐁᐧᐃ ᐱᒥᐧᐃᑕᒪᑫᐧᐃᓂᐠ, ᐊᐧᐁ ᐅᑕᓄᑭ ᑕᐃᔑᑎᐸᒋᒧ ᐅᑭᒪᐅᓂᐠ ᐅᒪ ᒋᐅᒋᐧᐃᒋᐦᐃᐨ. 

ᒋᑭᑫᑕᒪᐣ: ᐃᑭᐧᐁᓂᐧᐊᐠ ᐧᐃᐣ ᑲᐅᒋᒪᒪᐧᐃᓄᐧᐊᐨ ᐅᑕᓄᑭᐠ ᓇᑕᐧᐁᑕᑯᓯᐧᐊᐠ ᐱᓇᒪ ᒋᐊᔭᒥᐦᐊᐧᐊᐨ ᑲᐅᒋ ᓂᑲᓂᐡᑲᒥᓂᐨ ᒪᒪᐧᐃᓄᐧᐃᓂ ᐁᐧᒪᔦ ᐃᔑᑎᐸᒋᒧᐧᐊᐨ ᐅᑭᒪᐅᓂᐠ 
ᑭᐡᐱᐣ ᐃᓀᑕᒧᐧᐊᐨ ᐁᑭᐧᐊᓂᑐᑕᐧᐃᐧᑕ ᐃᒪ ᐃᓀᑫ ᑲᐃᔑᑌᐸᑫᑕᑯᓯᐧᐊᐨ ᐅᑕᓄᑭᐧᐃᓂᐧᐊᐠ. 

ᑕᓱᐧᐊᑲᓭ ᑲᐱᒪᓄᑭᓇᓄᐧᐊᐠ – ᐊᒥ ᐁᓇᑕᒪᐧᐃᐧᑕ ᑲᑭᓇ ᐅᑕᓄᑭᐠ ᐁᑲ ᒋᑭᐃᓇᑯᓂᐧᑕ ᒋᐊᓄᑭᐧᐊᐨ ᐊᐧᐊᔑᒣ: 

• ᑲᐃᐧᑲᑌᐠ ᐯᔑᑯᑭᔑᑲ ᒋᐊᓄᑭᐨ: ᐊᐃᓇᓀ ᑎᐸᐦᐃᑲᐣ ᐯᔑᑯᑭᔑᑲ ᓇᐣᑕ ᒥᓂᑯᐠ ᑕᓱᐧᐊᑲᓭ ᑲᐊᓄᑭᔭᐣ ᐯᔑᑯᑭᔑᑲ, ᑭᐡᐱᐣ ᐊᐧᐊᔑᒣ ᐊᐃᓇᓀᑎᐸᐦᐃᑲᐣ 
ᐃᔑᐊᓄᑭᔭᐣ. ᑭᔭᑦ ᐅᑕᓄᑭᐠ ᑕᐃᔑᒋᑫᐧᐊᐠ ᒋᔕᐧᐸᓄᑭᐧᐊᐨ ᒥᓂᑯᐠ ᑲᑭᐃᐧᑲᑕᒪᐧᐃᐧᑕ ᒋᔑᐊᓄᑭᐧᐊᐨ ᑭᐡᐱᐣ ᑭᔕᐨ ᐁᑭᐅᓇᑕᒪᑎᐧᐊᐨ ᑲᐃᔑᓇᑕᐧᐁᑕᐧᑲᐠ 
ᒋᔑᐱᒥᓂᔕᐦᐃᑲᑌᐠ ᒋᒪᓯᓇᐦᐅᑎᓱᐧᐊᐨ ᐅᓇᑯᒥᑐᐧᐃᓂᐧᐊ ᒥᓂᑯᐠ ᑫᔕᐧᐸᓄᑭᐧᐊᐨ. 

• ᑲᐃᐧᑲᑌᐠ ᐯᔑᑯᐱᒥᑯᓇᑲ ᒋᐊᓄᑭᐨ: ᓂᒥᑕᓇ ᐊᐃᓇᓀᐅᔕᑊ ᑎᐸᐦᐃᑲᐣ ᐯᔑᑯᐱᒥᑯᓇᑲ. ᑭᔭᑦ ᐊᐧᐊᔑᒣ ᓂᒥᑕᓇ ᐊᐃᓇᓀᐅᔕᑊ ᑎᐸᐦᐃᑲᐣ ᑕᑭᐊᓄᑭ 
ᐯᔑᑯᐱᒥᑯᓇᑲ ᑭᐡᐱᐣ ᑭᔕᐨ ᐁᑭᐅᓇᑕᒪᑎᐧᐊᐨ ᑲᐃᔑᓇᑕᐧᐁᑕᐧᑲᐠ ᒋᔑᐱᒥᓂᔕᐦᐃᑲᑌᐠ ᒋᒪᓯᓇᐦᐅᑎᓱᐧᐊᐨ ᐅᓇᑯᒥᑐᐧᐃᓂᐧᐊ ᐅᑕᓄᑭ ᒥᓇ ᐅᑐᑭᒪᒪᐣ 
ᐁᑭᒥᓂᑯᐨ ᑲᐅᑭᒪᐅᓂᐨ ᑲᐅᒋᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ. (ᐁᐧᑲ ᐊᑎᐟ ᑲᐃᔑᑲᓇᐧᐊᐸᒋᑲᑌᑭᐣ ᒥᓇ ᐁᑲ ᓇᐱᐨ ᑲᐸᑭᑎᓂᑲᑌᑭᐣ, ᐁᑭᑲᐧᑫᐧᑌᐨ 
ᒋᔕᐧᐸᓄᑭᐨ ᐯᔑᑯᐱᓯᑦ ᐅᑕᓇᐠ, ᐸᐸᑭ ᐁᑕ ᒋᔕᐧᐸᓄᑭᐧᐊᐨ ᒥᓂᑯᐠ ᑲᐃᐧᑲᑌᓂᐠ ᐯᔑᑯᐱᒥᑯᓇᑲ ᒋᔑᐊᓄᑭᐨ.) 

ᐊᐧᓀᔑᓄᐧᐃᐣ – ᒥᐅᐧᐁ ᑲᑭᐃᓇᑌᐠ ᐅᑕᓄᑭ ᑲᓇᑫ ᐱᑯ ᒋᒥᓇᑲᓄᐨ: 
• ᐯᔑᑯᔕᑊ ᑕᓱᐱᒥᐧᐊᑲᓭ ᒋᑭᐱᒋᐨ ᐯᔑᑯᑭᔑᐠ ᑲᐊᓄᑭᐨ 
• ᓂᔑᑕᓇ ᓂᐅᔕᑊ ᑕᓱᐧᐊᑲᓭ ᒋᑭᐱᒋᐨ ᑕᓱ ᐯᔑᑯᐱᒥᑯᓇᑲ ᑲᐊᓄᑭᐨ ᓇᐣᑕ ᓂᒥᑕᓇ ᐊᐃᓇᓀᐤ ᑕᓱᐧᐊᑲᓭ ᒋᑭᐱᒋᐨ ᑕᓱ ᓂᔓᐱᒥᑯᓇᑲ ᑲᐊᓄᑭᐨ. 

ᑲᔕᐧᐸᓄᑭᐧᐊᐨ ᑲᑎᐸᐦᐊᒪᐧᐃᐧᑕ – ᒥᔑᐣ ᐅᑕᓄᑭᐠ ᐃᓇᑌᓂ ᒋᑎᐸᐦᐊᒪᐧᐃᐧᑕ ᑲᑭᐃᔑᐅᓇᑌᓂᐠ ᔕᐧᐸᓄᑭᐧᐃ ᑎᐸᐦᐊᒪᑫᐧᐃᐣ ᑭᐡᐱᐣ ᐊᐧᐊᔑᒣ ᓂᒥᑕᓇ ᓂᐅᔕᑊ 
ᑲᑭᐊᓄᑭᐧᐊᐨ ᐯᔑᑯᐱᒥᑯᓇᑲ.  
ᓇᑕᐧᐁᑕᐧᑲᐣ ᐅᑕᓄᑭ ᒋᔑᑎᐸᐦᐊᒪᐧᐃᐨ ᐯᔑᐠ ᒥᓇ ᐊᐱᑕ ᒥᓂᑯᐠ ᒋᓇᑭᑎᐸᐊᒪᐧᐃᐨ ᑲᑭᔑ ᐅᓇᑭᑌᐠ ᐅᑎᓯᐧᐃᐣ.  
 
ᑲᑭᐃᐧᑲᑌᐠ ᒪᐧᐊᐨ ᐸᑭ ᑎᐸᐦᐊᒪᑫᐧᐃᐣ – ᒥᐅᐧᐁ ᒪᐧᐊᐨ ᐸᑭ ᐅᑎᓯᐧᐃᐣ ᑕᓱᐧᐊᑲᓭ ᑲᐃᔑ ᑎᐸᐦᐊᒪᐧᐃᐨ ᐅᑕᓄᑭ. 

ᑭᔐᐱᓯᑦ 1, 2007 ᒥᑭᓯᐧᐃᐱᓯᑦ 31,2008 ᒥᑭᓯᐧᐃᐱᓯᑦ 31, 2009 ᒥᑭᓯᐧᐃᐱᓯᑦ 31, 2010 

$8.00 ᐯᔑᑯᐧᐊᑲᓭ $8.75 ᐯᔑᑯᐧᐊᑲᓭ $9.50 ᐯᔑᑯᐧᐊᑲᓭ $10.25 ᐯᔑᑯᐧᐊᑲᓭ 

ᒋᑭᑫᑕᒪᐣ: ᒥᓂᑯᐠ ᑲᑭᐃᓇᑌᐠ ᐸᑭ ᑎᐸᐦᐊᒪᑫᐧᐃᓂᐠ ᐧᐃᓇᐧᐊ ᐧᐃᐣ ᐸᑲᓂᓭᓂ ᐅᑎᐸᐦᐊᒪᑯᐧᐃᓂᐧᐊ ᐅᑎᐡᑯᓂᐠ, ᓯᑭᓂᑫᐧᐃᑲᒥᑯᐠ ᑲᐊᓄᑭᐧᐊᐨ, ᑕᐧᐃᓂᐠ ᐅᑭᓯᓂᑫᑕᒪᑫᐠ, 
ᓇᓇᑕᐧᐁᒋᑫᐧᐃᐣ ᒥᓇ ᐧᑲᐡᐧᑫᐱᓀᐧᐃᐣ ᑲᐸᐸᒪᐦᐅᒋᑫᐧᐊᐨ. 

ᐱᒥᐅᑎᓯᐧᐃᐣ – ᐃᓇᑯᓂᑲᑌ ᑲᑭᓇ ᐅᑕᓄᑭᐠ ᑕᐧᓴ ᒋᑎᐸᐦᐊᒪᐧᐃᐧᑕ ᑲᑭᐃᔑᐅᓇᑌᐠ ᒋᐃᔑ ᑕᑎᐸᐦᐊᒪᐧᐃᐧᑕ ᐁᐧᑲ ᒥᓇ ᑕᐧᓴ ᒋᒥᓂᐧᑕ ᑲᐃᔑ ᓂᐱᑌᐱᐦᐃᑲᑌᓂᑭᐣ 
ᒥᓂᑯᐠ ᑲᐃᓯᓭᓂᐠ ᐅᑐᑎᓯᐧᐃᐣ ᒥᓇ ᐸᐧᑫᓇᒪᑫᐧᐃᓇᐣ. 

ᐊᐧᓀᐱᐧᐃᐣ ᒥᓇ ᐅᑎᓯᐧᐃᐣ – ᒥᔑᐣ ᐅᑕᓄᑭᐠ ᑕᓱ ᓂᔓᔕᐳᐱᓯᑦ ᒥᓇᐧᐊᐠ ᓂᔓᐱᒥᑯᓇᑲ ᒋᑭᐱᒋᐧᐊᐨ. ᐁᐧᑲ ᒥᓇ ᐃᓇᒋᑲᑌᓂ ᐅᑕᓄᑭᐠ ᒋᒥᓂᐧᑕ ᐊᐧᓀᐱᐧᐃ 
ᑎᐸᐦᐊᒪᑫᐧᐃᐣ 4 ᐱᕑᓭᐣᐟ ᒥᓂᑯᐠ ᒋᐅᒋ ᑎᐸᑭᑌᓂᐠ ᑲᐃᔑᐅᑎᓯᐧᐊᐨ. 

ᑲᑭᒋᑭᔑᑲᐠ ᐊᐧᓀᐱᐧᐃᐣ – ᐅᒪ ᐅᐣᑌᕑᐃᔪ ᒪᒪᐤ ᓴᑲᓱ ᑭᒋᑭᔑᑲᐧᐊᐣ ᐊᔭᐧᐊᐣ ᐃᐧᐁ ᐯᔑᑯᐊᐦᑭ (ᐅᒉᒥᑭᔑᑲ, ᐧᐊᑯᒪᑲᑭᔑᑲ, ᑭᒋᐸᐧᑫᔑᑲᐣᑭᔑᑲ, ᐱᑐᓂᔭ ᐅᑭᔑᑲᑦ, 
ᑲᓇᑕ ᐅᑭᔑᑲᑦ, ᐊᓄᑭᐧᐃ ᑭᔑᑲ, ᓇᓇᑯᒧ ᑭᔑᑲ, ᒪᑯᔐᑭᔑᑲ, ᒪᑯᔐᑭᔑᑲᐣᐱᓯ 26. ᒥᔑᐣ ᐅᑕᓄᑭᐠ ᐸᑭᑎᓇᐧᐊᐠ ᒋᑭᐱᒋᐧᐊᐨ ᐊᔑᐨ ᒥᓇ ᒋᑭᑭᑎᐸᐦᐊᒪᐧᐃᐧᑕ. 

ᐊᒋᓇ ᑲᐧᐃᑭᐱᒋᐨ ᐅᑕᓄᑭᐧᐃᓂᐠ – ᑭᐡᐱᐣ ᐅᑕᓄᑭ ᑲᐱᒥᑲᓇᐧᐁᑕᑯᓯᐨ ᐅᑕᓄᑭᐧᐃᓂᐠ ᐃᓇᑌᓂ ᒋᐅᑕᐱᓇᐠ ᒋᑭᐱᒋᐨ ᒥᓇ ᑲᐧᐃᐣ ᑕᐱᒥᑎᐸᐦᐊᒪᐧᐊ ᑲᑭᐱᒋᐨ ᔕᑯᐨ 
ᑲᓇᐧᐁᑕᐧᑲᓂ ᒥᓇᐧᐊ ᒋᐱᑭᐧᐁ ᐊᓄᑭᐨ: 

• ᓂᐧᓴᓱᔕᑊ ᑕᓱᐱᒥᑯᓇᑲ ᑭᑭᐡᑲᐧᐊᐧᐊᓱᐧᐃ ᑭᐱᒋᐧᐃᐣ  
• 35 ᐊᑯᓇᐠ 37 ᑕᓱᐱᒥᑯᓇᑲ ᐅᓂᑭᐦᐃᑯᒪᐧᐃ ᑭᐱᒋᐧᐃᐣ 
• ᒥᑕᓱᑯᐣ ᐯᔑᑯᐊᐦᑭ ᑲᐃᔑᐱᒪᓄᑭᐧᐊᐨ ᒋᑭᐱᒋᐧᐊᐨ ᑫᑯᐣ ᑲᐅᒋᐸᐸᓯᓭᐨ ᑭᐱᒋᐧᐃᐣ ᐃᐧᓇᑌ ᒋᐅᑕᐱᓇᐠ ᑭᐡᐱᐣ ᐁᑲ ᑲᒥᓄᒪᐣᒋᐦᐅᐨ, ᑲᐧᐃᓴᑭᔑᐠ, ᓇᐣᑕ 

ᑫᑕᑕᐧᐁᐣ ᑲᐅᒋᐊᑯᓯᐨ ᓇᐣᑕ ᐊᐧᐃᔭ ᑲᐳᓂᐱᒪᑎᓯᐨ, ᐊᑯᓯᐧᐃᐣ, ᐱᒋᔑᓄᐧᐃᐣ, ᑫᑕᑕᐧᐁᐣ ᑲᐅᒋᐊᑯᓯᐨ ᓇᐣᑕ ᒥᓇ ᐱᑯ ᑫᑯᐣ ᑲᐅᒋᐃᓯᓭᓂᐨ ᐅᐧᐊᑯᒪᑲᓂᑲᐠ. 
• ᐊᐃᓇᓀ ᐱᒥᑯᓇᑲ ᒥᓂᑯᐠ ᓂᔑᑕᓇ ᓂᑯᐧᑕᓱᔕᑊ ᑕᓱᐱᒥᑯᓇᑲ ᒋᐱᒥ ᑲᑭᐱᒋᐨ ᐅᐧᐊᑯᒪᑲᓇᐣ ᑲᓀᐱᑕᐱᓀᓂᐨ ᑭᐱᒋᐧᐃᐣ ᐁᐧᐃᑲᓇᐧᐁᓂᒪᐨ ᓇᐣᑕ ᐁᐧᐃ 

ᐱᒥᐧᐊᐧᐃᑐᑲᐧᐊᐨ ᐅᐧᐊᑯᒪᑲᓇᐣ ᑲᓀᐱᑕᐱᓀᓂᐨ ᒥᓇ ᑲᐃᓀᑕᑯᓯᓂᐨ ᒋᐊᓂ ᐳᓂᐱᒪᑎᓯᓂᐨ ᓇᐣᑕ ᓂᔑᑕᓇ ᓂᑯᐧᑕᓱᔕᑊ ᑕᓱᐱᒥᑯᓇᑲ ᑭᐊᓂᓯᓭᓂᐠ 
• ᑲᑭᐧᐃᒋᑲᑌᐠ ᐸᐸᓯᓭᐧᐃᓂᐠ ᐁᐅᒋᑭᐱᒋᐨ 
• ᐁᐊᑕᐧᐃᓄᑎᓂᑫ ᐊᓄᑭᐨ. 

 

ᐳᓇᓄᑭᐦᐃᑯᐧᐃ ᐧᐃᑕᒪᑫᐧᐃᐣ ᒥᓇ ᒪᒋᐨ ᐅᑎᐸᐦᐊᒪᑯᐧᐃᐣ – ᑭᐡᐱᐣ ᐅᑕᓄᑭ ᓂᐦᓱᐱᓯᑦ ᐁᑭᐱᒪᓄᑭᐨ ᓇᐣᑕ ᐊᐧᐊᔑᒣ ᐁᐧᑲ ᐊᐱᐣ ᐁᑭᐃᐡᐧᑲᓭᓂᐠ ᐅᑕᓄᑭᐧᐃᐣ, 
ᐃᓇᑌᓂ ᑲᐱᒥᐧᐃᑐᐨ ᐊᓄᑭᐧᐃᓂ ᓂᓱᐱᓯᑦ ᓇᐣᑕ ᐊᐧᐊᔑᒣ ᐃᔑᓂᑲᐣ ᒋᐧᐃᑕᒪᐧᐊᐨ ᒋᐃᐡᐧᑲᓭᓂᐠ ᐅᑕᓄᑭᐧᐃᐣ, ᒥᓇ ᓂᑲᐣ ᒋᒪᓯᓇᐦᐊᒪᐧᐊᐨ ᓇᐣᑕ ᒥᓇ ᑲᐸᑭᑎᓂᐨ 
ᐅᑕᓄᑭ ᒋᒥᓂᐨ ᐃᐡᐧᑲᔭᐨ ᐅᑎᐸᐦᐊᒪᑯᐧᐃᐣ ᐁᐧᑲ ᒥᐡᐧᑲᐨ ᑲᐧᐃᐣ ᐅᑲᒪᓯᓇᐦᐊᒪᐧᐊᐣ, ᓇᐣᑕ ᑲᑭᓇ ᐃᓂᐧᐁᓂᐧᐊᐣ ᑕᐃᔑᒋᑫ. 

ᑲᐅᐡᑲᑎᓯᐧᐊᐨ ᐅᑕᓄᑭᐠ – ᑭᐡᐱᐣ ᑭᔭᐱᐨ ᐧᐃᓇᓇᑕᐧᐃᑭᑫᑕᒪᐣ ᑭᑌᐸᑫᑕᑯᓯᐧᐃᓇᐣ ᒥᓇ ᑭᐸᐸᒥᓯᐧᐃᓇᐣ ᑭᑕᓄᑭᐧᐃᓂᐠ, ᐃᓇᐱᐣ ᒪᒪᑕᐧᐃ ᐱᐧᐊᐱᑯᐠ:  
www.labour.gov.on.ca/english/site/youngworkers 

 
ᑯᑕᑭᔭᐣ ᐊᔭᐧᐊᐣ ᑲᐃᔑᑌᐸᑫᑕᑯᓯᐧᐊᐨ ᐁᑲ ᐅᒪ ᑲᑭᐅᒋ ᐊᔑᑕᓯᓇᐦᐃᑲᑌᑭᐣ. 
 
ᐃᔑᑭᑐᐣ ᐅᑭᒪᐅᓂᐠ ᑲᐅᒋᐱᒥ ᑲᓇᐧᐊᐸᒋᑲᑌᐠ ᐊᓄᑭᐦᐃᐧᐁᐧᐃᓇᐣ ᑭᔭᐱᐨ ᐧᐃᑭᑫᑕᒪᐣ 
 
ᐃᔑᑭᑐᐣ 416-326-7160, ᐁᑲ ᑲᑎᐸᐦᐃᑲᑌᐠ 1-800-531-5551 ᓇᐣᑕ ᐁᑲ ᑲᐅᓯᑌᐧᐊᐨ ᑲᐊᐸᒋᑐᐧᐊᐨ ᒪᒋᑭᑐᐧᐃᓂ 1-866-567-8893. 
ᐃᓇᐱᐣ  www.labour.gov.on.ca ᑭᔭᐱᐨ ᓇᑕᐧᐁᑕᒪᐣ ᐧᐃᑕᒪᑫᐧᐃᐣ ᒥᓇ ᒪᒪᑕᐧᐊᐱᑯᐠ ᒋᔑᒪᓯᓇᐦᐃᑫᔭᐣ ᐅᑭᒪᐅᓂᐠ. 
ᒧᐡᑭᓀᐱᐦᐃᑲᓇᐣ ᑲᑭᐅᑎᓇᓇᐧᐊ ᐧᐁᑎ ᑲᑕᓇᓄᑲᑌᐠ ᐊᓄᑭᑕᒪᑫᐧᐃᐣ. ᐧᐃᓇᓇᑕᐧᐃᑭᑫᑕᒪᐣ ᐊᐣᑎ ᐁᐅᒋ ᐯᔓᓇᐧᑲᐠ ᑭᑕᔑᑫᐧᐃᓂᐠ ᐃᐧᐁ ᐊᓄᑭᐧᐃᑲᒥᐠ, ᐃᔑᑭᑐᐣ ᐅᒪ 1-800-267-8097. 

Ojicree 

"What You Should Know about the Ontario Employment Standard's Act" is also available in English, French, and other languages. 
      « Ce qu'il faut savoir sur la Loi sur les normes d'emploi de l'Ontario » est également disponible en anglais, en français et en d'autres langues. 


